
Penyelidikan universiti 
temp~tan perlu dikomersial 

1 .0leh HABIBAH OMAR 

PUTRAJAYA 17 Mei - Datuk Seri 
Najib Tun Razak berkata, kejayaan sesu­
atu penyelidikan tidak semata-mata 
bergantung kepada pengiktira{an atau 
penerbitan di dalam jurnal sebaliknya ia 
bergantung sejauh mana penyelidikan itu 
dikomersialkan. 

Menurut Timbalan Perdana Menteri, 
adalah penting supaya setiap aktiviti pe­
nyelidikan yang dijalankan mengambil 
kira pulangan daripada pelaburan yang 
dilaburkan untuk penyelidikan itu. 

"Hanya 3.4 peratus daripada projek 
yang mendapat perontukan melalui Pem­
berian Geran Penyelidikan Dalam Bi­
dang-Bidang Keutamaan (IRPA) di dalam 
Rancangan Malaysia Ketuj_uh .(RMK-7) 
berjaya dikomersialkan dalam Rancangan 
Malaysia Kelapan (RMK-8). 

"Dalam hal ini, institusi tempatan me-

Univetsiti tempatan .perlu .m~engadakan 
kerjasama dengan uhiversiti terkemuka 

di dunia dalam usaha meningkatkan 
< 

NAJIB TUN 
RAZAK 
Timbalan 
Perdana 
Menteri keupayaannya dalam bidang penyelidikan 

l~lui Uqit Penyelidikan dan Komersial 
perlu memainkan peranan ·dengan lebih 
agresif untuk meningkatkan lagi jumlah 
projek yang boleh dikomersialkan," kata-
nya. .~ 

Beliau berkata demikian l{etika berucap 
pada majlis perjanjian persefahaman· 
(MoU) antara universiti tempatan dengan 
Universiti Nottingham di sini, hari ini. 

Universiti tempatan yang terlibat di 
dalam MOU itu ialah Universiti Malaya 
(UM), Universiti Sains Malaysia (USM), 
Universiti .Teknologi Malaysia (UTM), 
Universiti Islam Antarabangsa (UIA), 
Universiti Utara Malaysia (UUM): 
Universiti Malaysia Sabah (UMS) dan 

Universiti Teknologi Mara (UiTM). 
Perjanjian berkenaan membolehkan gra­

duan daripada tujuh universiti berkenaan 
melanjutkan pelajaran untuk peringkat 
ljazah Kedoktoran (PHD) di University of 
Nottingham melalui Program Kedoktoran 
Malaysia-Nottingham (MNDP). 

Melalui MNDP itu, hubungan antara 
universiti luar negara itu dengan universi­
ti tempatan akan terbina sekali gus mem­
bolehkan kerjasama dijalankan di dalani 
bidang akademik melalui_ perkongsian 
sumber, kepakaran dan pertukaran pe­
ngetahuan serta idea. 

Timhalan Perdana Menteri berkata, 
biarpun pengkomersialan adalah penting 

namun perlu ditekankan bahawa pihak 
universiti perlu terus mengendalikan 
penyelidikan asas bagi mewujudkan lebih 
ramai saintis baru selain penerokaan 
bidang teknologi. 

"Untuk melakukannya, saya menyeru 
universiti tempatan supaya mengadakan 
kerjasama dengan universiti terkemuka di 
dunia dalam usaha meningkatkan keu­
payaannya dalam bidang penyelidikan," 
katanya. l 

Mengenai kerjasama antara universiti 
tempatan dengan Universiti Nottingham 
itu, Najib berkata, Malay~ia perlu me­
ngambil langkah ke depan melalui pertu­
karan pengetahuan antara kedua-dua ne­
gara melalui pembelajaran di peringkat 
tertinggi. 

J elasnya, setiap universiti yang ingin 
menuju ke per;ingkat antarabangsa perlu 
menyediakan program yang berkualiti 
tinggi bagi membolehkan ~a mendapat 
pengiktirafan dunia. 

